
MEDIDAS DE PROMOCIÓN DE PROFESORADO ASOCIADO ACREDITADO DA 
UNIVERSIDADE DE VIGO 

(Aprobadas no Consello de Goberno de 20 de marzo de 2019) 

 As circunstancias económicas e normativas ás que se viron sometidas as 
universidades públicas durante os últimos anos supuxeron, entre outros efectos, unha 
redución efectiva dos seus cadros de profesorado e a necesidade de cubrir os déficits 
docentes utilizando figuras non consolidables polo seu baixo custe e non consumir taxa de 
reposición. Algunhas destas figuras presentan a característica adicional de ter unha 
dedicación a tempo parcial, o que impide o axeitado desenrolo de unha carreira docente e 
investigadora.  

Partindo desta situación, o presente plan ten como obxectivo a realización dun 
proceso selectivo para a estabilización mediante figuras de Profesorado Axudante Doutor 
de persoal que durante os últimos anos ocupara con desempeño positivo prazas de 
Profesorado Asociado e que dispón da acreditación necesaria. O plan regulamentarase da 
seguinte maneira: 

1. Realizarase unha convocatoria para a selección de trinta e tres Profesores/as 
Asociados/as, aos que se recoñecerá o dereito a promoción a unha praza de 
Profesorado Axudante Doutor. 

2. A Universidade de Vigo creará as prazas correspondentes nun prazo máximo de catro 
anos. Para elo, dedicará ao presente plan un terzo do total de prazas de Profesorado 
Axudante Doutor que se convoquen en cada un dos concursos de prazas que realice. 

3. Poderán participar na convocatoria indicada no punto 1 os Profesores Asociados que a 
data 31 de decembro de 2018 cumpriran os seguintes requisitos: 

- Estar en situación de servicio activo como Profesor Asociado na Universidade de 
Vigo. 

- Ter sido contratado como Profesor Asociado na Universidade de Vigo durante os 
3 anos anteriores de forma ininterrompida, e ter unha antigüidade como 
Profesor Asociado na Universidade de Vigo de 7 anos nos últimos 8, sen 
interrupcións superiores a 60 días de duración. 

- Estar acreditado para a figura de Profesor Axudante Doutor cunha antigüidade 
mínima dun ano. 

4. A selección das persoas que xerarán unha praza na convocatoria indicada no punto 1 
será realizada pola Comisión de Organización Académica e Profesorado da Universidade 
de Vigo, delegada de Consello de Goberno, entre aqueles/as candidatos/as que 
cumpran os requisitos sinalados.  

5. Se o número de solicitantes é superior ao de prazas dispoñibles, as persoas solicitantes 
ordenaranse seguindo os seguintes criterios de prelación, computados na data de 
finalización do prazo de presentación de solicitudes: 

- Antigüidade como Profesor Asociado na Universidade de Vigo 
- No caso de persistir a igualdade, maior nivel de rango de acreditación 
- No caso de persistir a igualdade, data de obtención da acreditación a Profesor 

Axudante Doutor. 



- No caso de igualdade a corrección da maior infrarrepresentación de xénero 
dunha área de coñecemento da Universidade de Vigo, dentro do profesorado 
con vinculación permanente. 

- No caso de persistir a igualdade, resolverase a favor da persoa de maior idade. 

6. A orde de prelación establecida no punto anterior utilizarase para determinar ás Áreas 
de Coñecemento nas que se procederá á convocatoria de prazas. Cada unha destas 
prazas estará adscrita ao campus onde se dean as necesidades docentes básicas que 
xeran a praza. 

7. Para ás prazas convocadas no desenvolvemento do presente plan, negociarase un 
baremo específico segundo o procedemento establecido no  II convenio colectivo para 
o persoal docente e investigador laboral das universidades de A Coruña, Santiago de 
Compostela e Vigo. Neste baremo terase en conta, en todo caso, o carácter do presente 
plan, orientado á promoción e estabilización de persoal contratado pola Universidade 
de Vigo.  

 


